
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 23-Ի N 762-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
------------------------------------------------------------------------------------------------------------
 
Ղեկավարվելով «Նորմատիվ իրավական ակտերի մասին» օրենքի 34-րդ հոդվածի 1-ին մասով` Հայաստանի Հանրապետության կառավարությունը որոշում է.
Հայաստանի Հանրապետության կառավարության 2017 թվականի հունիսի 23-ի «Ներդրումային ծրագրերին հավանություն տալու և «Սպայկա» ու «Արմսանպրոդակտ» սահմանափակ պատասխանատվությամբ ընկերություններին հողամաս նվիրաբերելուն համաձայնություն տալու մասին» N 762-Ա որոշման՝
1. N 2 հավելվածի՝
1) 6-րդ կետի «133» թիվը փոխարինել «88» թվով,

2) 7-րդ կետի «2018 թվականի ամռանը» բառերը փոխարինել «2019 թվականի դեկտեմբերին» բառերով։

2. Առաջարկել Երևանի քաղաքապետին սույն որոշման 1-ին կետով կատարված փոփոխությունների հիման վրա համապատասխան փոփոխություններ կատարել Երևան համայնքի և «Արմսանպրոդակտ» սահմանափակ պատասխանատվության ընկերության միջև կնքված հողամասի  նվիրաբերության պայմանագրում։
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 23-Ի N 762-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»                ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

	Իրավական ակտի հիմնավորումը

	1.
	Անհրաժեշտությունը

	
	    «Հայաստանի Հանրապետության կառավարության 2017 թվականի հունիսի 23-ի N 762-Ա որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է «Արմսանպրոդակտ» սահմանափակ պատասխանատվությամբ ընկերության կողմից իրականացվող Նորագավիթ թաղամասին հարող տարածքում 60 հեկտար կիսափակ ջերմոցային համալիրի կառուցման ներդրումային ծրագրի ֆինանսավորման և  ջերմոցային համալիրի մատակարարման ժամկետների, ինչպես նաև ընկերության ներդրումային ծրագրի իրականացման համար անհրաժեշտ «Երևան ՋԷԿ» ՓԲԸ-ի միջոցով էլեկտրաէներգիային մատակարարմամբ պայմանավորված ներդրումային ծրագրի ինժիներատեխնիական առաջարկում համապատասխան փոփոխություններ կատարելու հանգամանքներով։

	2.
	Ընթացիկ իրավիճակը և խնդիրները

	
	    ՀՀ կառավարության 2017 թվականի հունիսի 23-ի N 762-Ա որոշման 2-րդ հավելվածի 6-րդ և 7-րդ կետերով ներդրումային ծրագրով ջերմոցային համալիրի համար անհրաժեշտ ներդրումները գնահատվել են մոտ 133 մլն ԱՄՆ դոլար, իսկ շինարարության ավարտը՝ 2018 թվականի ամռանը։ Մինչդեռ ներդրումային ծրագրի ֆինանսավորման և ջերմոցային համալիրի մատակարարման ժամկետներով, ինչպես նաև ընկերության ներդրումային ծրագրի իրականացման համար անհրաժեշտ «Երևան ՋԷԿ» ՓԲԸ-ի միջոցով էլեկտրաէներգիային մատակարարմամբ պայմանավորված ներդրումային ծրագրի ինժիներատեխնիական առաջարկում համապատասխան փոփոխություններով  պայմանավորված անհրաժեշտություն է առաջացել ներդրումների ծավալներում և շինարարության ավարտի ժամկետներում կատարելու փոփոխություններ և ներդրումային արժեքը սահմանել 88 մլն ԱՄՆ դոլար, իսկ շինարարության ավարտը՝ 2019 թվականի դեկտեմբերին։



	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ գյուղատնտեսության նախարարության աշխատակազմի կողմից:

	4.
	Ակնկալվող արդյունքը

	
	     Նախատեսվում է շուրջ 88 մլն ԱՄՆ դոլարին համարժեք դրամի ներդրումների հաշվին մինչև 2020 թվականը ամայացած 60 հա հողամասի վրա կառուցել կիսափակ ջերմատնային համալիր, որը հնարավորություն կտա ստեղծելու ավելի քան 700  մշտական աշխատատեղ, կընդլայնվի ջերմոցային արտադրանքի արտադրության և արտահանման ծավալները։


Տ Ե Ղ Ե Կ Ա Ն Ք 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 23-Ի N 762-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


«Հայաստանի Հանրապետության կառավարության 2017 թվականի հունիսի 23-ի        N 762-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ նորմատիվ իրավական ակտերի ընդունման անհրաժեշտություն չի առաջանում։
Տ Ե Ղ Ե Կ Ա Ն Ք 

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 23-Ի N 762-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ  ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2017 թվականի հունիսի 23-ի        N 762-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում։
ԱՄՓՈՓԱԹԵՐԹ
      «Հայաստանի Հանրապետության կառավարության 2017 թվականի հունիսի 23-ի N 762-Ա որոշման մեջ 
փոփոխություններ կատարելու մասին» ՀՀ կառավարության որոշման նախագծի վերաբերյալ ստացված 
դիտողությունների և առաջարկությունների
	Առաջարկության հեղինակը,
գրության ամսաթիվը,

գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4

	1. ՀՀ վարչապետի աշխատակազմ,

19.07.2018թ.

N 02/24.7/18954-18


	1. Կարծում ենք, որ լրացուցիչ պարզաբանման կարիք ունի ներկայացված հիմնավորմամբ նախագծով նախատեսված փոփոխությունների անհրաժեշտությունը՝ հաշվի առնելով այն հանգամանքը, որ «Հայաստանի Հանրապետության կառավարության 2017 թվականի հունիսի 23-ի N762-Ա որոշմամբ հաստատված «Սպայկա» ՍՊԸ կողմից ներկայացված՝ Երևանի Նորագավիթ թաղամասին հարող տարածքում 50 հեկտար մակերեսով կիսափակ ջերմոցային համալիրի ու բորբոսով պանրի գործարանի կառուցման ներդրումային ծրագրի» (այսուհետ՝ ծրագիր) 9-րդ կետով ևս սահմանված է, որ ծրագրի իրականացման համար անհրաժեշտ է ապահովել մեծածավալ էներգակիրներ, մասնավորապես, արհեստական լուսավորություն՝ մոտավորապես 70/100 ՄՎ հզորությամբ, 30.000 մ3/ժամում գազամատակարարում, 14.000 մ3/օրական ջրամատակարարում, 4100 մ3/ օրական դրենաժ (ջրահեռացման կոյուղի), որոնց համար ստեղծվելու են անհրաժեշտ ենթակառուցվածքներ:

2. Նախագծի 2-րդ մասի սահմանման անհրաժեշտությունը բացակայում է, քանի որ «Նորմատիվ իրավական ակտերի մասին» ՀՀ օրենքի 23-րդ հոդվածի 6-րդ մասի համաձայն՝ անհատական իրավական ակտն ուժի մեջ է մտնում այդ ակտի ընդունման մասին այն անձանց առձեռն կամ օրենքով սահմանված այլ կարգով պատշաճ իրազեկելու օրվան հաջորդող օրվանից, որոնց ուղղված է ակտը, եթե օրենքով այլ կարգ սահմանված չէ:

3. Նախագծի ընդունման պարագայում անհրաժեշտ է նախագծով նախատեսել համապատասխան կարգավորում, որով կառաջարկվի Երևանի քաղաքապետին նախագծից բխող համապատասխան փոփոխություններ կատարել նաև Երևան համայնքի և «Արմսանպրոդակտ» ՍՊԸ միջև կնքված հողամասի նվիրաբերության համապատասխան պայմանագրում:


	1. Ըստ «Սպայկա» ՍՊԸ-ի կողմից աշխատանքային կարգով տրամադրված տեղեկատվության՝ Հայաստանի Հանրապետության կառավարության 2017 թվականի հունիսի 23-ի N 762-Ա որոշմամբ հաստատված «Սպայկա» ՍՊԸ կողմից ներկայացված՝ Երևանի Նորագավիթ թաղամասին հարող տարածքում 50 հեկտար մակերեսով կիսափակ ջերմոցային համալիրի ու բորբոսով պանրի գործարանի կառուցման ներդրումային ծրագրի շրջանակներում «Սպայկա» ընկերությունը, ժամանակին հաշվի առնելով էներգակիրների հասանելիության՝ երրորդ կողմով պայմանավորված սահմանափակումները, վերանայել է ծրագրի տեխնիկական լուծումները և մատակարար ընկերության հետ համաձայնեցրել ՀՀ կառավարության  վերը նշված որոշման մեջ նախատեսված ներդրումների չափին համապատասխան տեխնիկական լուծումներ: Այդպիսով ընկերության ներդրումային ծրագրի չափորոշիչները՝ մասնավորապես ծրագրի իրկականացման ժամկետները, ներդրումների չափերն ու աշխատատեղերի քանակը համապատասխանում են ՀՀ կառավարության կողմից հաստատված ներդրումային ծրագրին և Երևանի քաղաքապետարանի հետ կնքված պայմանագրի դրույթներին, իսկ վերոհիշյալ ներդրումային ծրագրի իրականացումն ընթանում է բնականոն հունով:
2. Ընդունվել է։

3. Ընդունվել է։
	2. Նախագծի 2-րդ մասը հանվել է։

3. Նախագիծը լրացվել է նոր 1-ին կետով։



	2. ՀՀ  արդարադա-տության նախարար,

18.06.2018թ.

N 01/14/57881-18
	   Նախագծի վերաբերյալ Հայաստանի Հանրապետության արդարադատության նախարարության կողմից պետական փորձագիտական եզրակացություն չի տրամադրվում՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի պահանջները, համաձայն որոնց պարտադիր փորձաքննության են ենթակա օրենսդրական և ենթաօրենսդրական նորմատիվ իրավական ակտերի նախագծերը:
	
	

	3. ՀՀ տարածքային կառավարման և զարգացման նախարար, 

22.06.2018թ.

N 01/16.1/4037-18
	   Հաշվի առնելով, որ ՀՀ կառավարության 2017 թվականի հունիսի 23-ի N 762-Ա որոշումը ներդրումային ծրագրերին հավանություն տալու և «Սպայկա» ու «Արմսանպրոդակտ» սահմանափակ պատասխանատվությամբ ընկերություններին հողամաս նվիրաբերելուն համաձայնություն տալու մասին է, առաջարկում ենք նախագծի 1-ին կետի 1-ին ենթակետով առաջարկվող 5-րդ կետն ամբողջությամբ հանել կամ ՀՀ կառավարության որոշման վերնագիրը և 2-րդ կետը համապատասխանեցնել առաջարկվող 5-րդ կետի բովանդակությանը` «…ընկերությանն օրենքով սահմանված կարգով ձեռք բերելու (գնելու) սույն որոշման 2-րդ կետում նշված  հողամասը,»:
	    Ընդունվել է։
	   Նախագծի 1-ին կետի 1-ին ենթակետը հանվել է, իսկ նախագծի վերնա​գրում կատար​վել է համապատասխան փոփոխություն:

	4. ՀՀ ֆինանսների նախարար, 

25.06.2018թ.

N 01/9-5/11393-18


	1. Հաշվի առնելով «Նորմատիվ իրավական ակտերի մասին» օրենքի 18-րդ հոդվածի կարգավորումները` հայտնում ենք, որ Նախագծի նախաբանում օրենքի անվանումից անհրաժեշտ է հանել «Հայաստանի Հանրապետության» բառերը:

2. ՀՀ քաղաքացիական օրենսգրքի (այսուհետ` Օրենսգիրք) 594-րդ հոդվածի 1-ին մասի համաձայն` նվիրատվության պայմանագրով մի կողմը (նվիրատուն) մյուս կողմի (նվիրառուի) սեփականությանն անհատույց հանձնում է կամ պարտավորվում է հանձնել գույք կա'մ իրեն, կա'մ երրորդ անձին ուղղված գույքային իրավունք (պահանջ), կամ ազատում է, կամ պարտավորվում է նրան ազատել իր կամ երրորդ անձի հանդեպ ունեցած գույքային պարտավորությունից:

Օրենսգրքի 605-րդ հոդվածի 1-ին մասի համաձայն` նվիրաբերություն է ճանաչվում գույքի կամ իրավունքի նվիրատվությունը հանրօգուտ նպատակներով:

Օրենսգրքի վերոնշյալ դրույթներից հետևում է, որ նվիրաբերության պայմանագրով մի կողմը մյուսի սեփականությանն է անհատույց հանձնում գույք կամ գույքային իրավունք: Այսինքն` նվիրաբերության պայմանագրի իրավական ուժ ստանալով նվիրաբերություն ստացողը հանդիսանում է պայմանագրի առարկա հանդիսացող գույքի սեփականատերը` մինչև նվիրաբերության առարկա հանդիսացող գույքը պայմանագրով սահմանված նշանակությանն անհամապատասխան օգտագործելը (պայմանի խախտելը):

ՀՀ կառավարության 23.06.2017թ. «Ներդրումային ծրագրերին հավանություն տալու և «Սպայկա» ու «Արմսանպրոդակտ» սահմանափակ պատասխանատվությամբ ընկերություններին հողամաս նվիրաբերելուն համաձայնություն տալու մասին» N 762-Ա որոշման (այսուհետ՝ Որոշում) բովանդակությունից և Նախագծի հիմնավորումներից հետևում է, որ Որոշման 2-րդ կետով նշված հողատարածքները նվիրաբերությամբ հանձնվել է «Սպայկա» և «Արմսանպրոդակտ» սահմանափակ պատասխանատվությամբ ընկերություններին, այսինքն` հանդիսանում է վերջիններիս սեփականությունը:

Ելնելով վերոգրյալից` գտնում ենք, որ Նախագծի 1-ին կետի 1-ին ենթակետով սահմանված` «Արմսանպրոդակտ» ՍՊԸ-ին (այսուհետ՝ Ընկերություն) Որոշման 2-րդ կետով նշված հողատարածքը ձեռք բերելու (գնելու) հնարավորություն նախատեսելը լրացուցիչ պարզաբանման կարիք ունի:

3. Նախագծի 1-ին կետի 2-րդ ենթակետով նախատեսվում է Որոշման N 2 հավելվածի 6-րդ կետում Ջերմատնային համալիրի 60 հեկտարի կառուցման փուլի համար անհրաժեշտ ներդրումները 133.0 մլն ԱՄՆ դոլարի դիմաց գնահատել 88.0 մլն ԱՄՆ դոլար՝ այն պակասեցնելով 45.0 մլն ԱՄՆ դոլարով: 

Այս կապակցությամբ չնայած, որ Նախագծին կից ներկայացված Ընկերության տնօրենի կողմից ՀՀ գյուղատնտեսության նախարարին ուղղված դիմումի մեջ նշվում է, որ նման քայլը չի բերի ներդրումային ծրագրի արտադրողականության նվազման և աշխատատեղերի կրճատման, քանի որ Ընկերությունն ընդամենը փոփոխության է ենթարկելու արտադրության ագրոնոմիական ծրագիրը, սակայն հաշվի առնելով, որ համայնքային սեփականություն հանդիսացող 86.8 հեկտար մակերեսով 2,551.9 մլն դրամ կադաստրային արժեք ունեցող հողամասը Ընկերությանը նվիրա​բերվել էր 133.0 մլն ԱՄՆ դոլար ներդրումներ կատարելու դիմաց, ուստի առաջարկում ենք Ընկերության կողմից Որոշման N 2 հավելվածով նախատեսված ներդրումների չափը 45.0 մլն ԱՄՆ դոլարի չափով նվազեցնելու հետ մեկտեղ քննարկել այդ գումարի չափով փոխհատուցման այլ մեխանիզմներ իրականացնելու նպատակահարմարության հարցը:


	1. Ընդունվել է։ 

2. Ընդունվել է։

3. ՀՀ գյուղատնտեսության նախարարին ուղղված Երևանի քաղաքապետի 21.06.2018թ. N 01/7-43365հ գրության համաձայն ՀՀ կառավարության 2017 թվականի հունիսի 23-ի N 762-Ա որոշման 2-րդ կետով համաձայնություն է տրվել Երևան համայնքի սեփականություն հանդիսա​ցող՝ Երևանի Նորագավիթ թաղամասին հարող տարածքում գտնվող' 86.8 հեկտար մակերեսով հողամասը «Արմսանպրոդակտ» սահմանափակ պատասխանատվությամբ ընկերությանը նվիրաբերելուն և վերոհիշյալ կողմերի միջև 18.07.2017թ. կնքվել է հողամասի նվիրաբերության պայմանագիր, որից 86.8 հա մակերեսով հողամասի նկատմամբ «Արմսանպրոդակտ» ՍՊԸ-ի սեփականության իրավունքը 07.08.2017թ. ստացել է պետական գրանցում։

	1. Նախագծի նախա​բա​նում կատարվել է առաջարկվող փոփոխությունը։
2.   Նախագծի 1-ին կետի 1-ին ենթակետը հանվել է, իսկ նախագծի վերնա​գրում կատար​վել է համապատասխան փո​փոխություն:

	5. ՀՀ տնտեսական զարգացման և ներդրումների նախարար, 

27.06.2018թ. 

N 01/16.2/4765-18
	Դիտողություններ և առաջարկություններ չկան։
	
	

	6. Երևանի քաղաքապետ,

21.06.2018թ.              N 01/7-43365հ
	    Նախագծի վերաբերյալ տեղեկացնում եմ հետևյալը. 
1. ՀՀ կառավարության 2017 թվականի հունիսի 23-ի N 762-Ա որոշման 2-րդ կետով համաձայնություն է տրվել Երևան համայնքի սեփականություն հանդիսացող՝ Երևանի Նորագավիթ թաղամասին հարող տարածքում գտնվող' 86.8 հեկտար մակերեսով հողամասը «Արմսանպրոդուկտ» սահմանափակ պատասխանատվությամբ ընկերությանը նվիրաբերելուն և վերոհիշյալ կողմերի միջև 18.07.2017թ. կնքվել է հողամասի նվիրաբերության պայմանագիր, որից 86.8 հա մակերեսով հողամասի նկատմամբ «Արմսանպրոդուկտ» ՍՊԸ-ի սեփականության իրավունքը 07.08.2017թ. ստացել է պետական գրանցում։
    Վերոգրյալի հիմքով անհասկանալի է նախագծի 1-ին կետի 1-ին ենթակետով ՀՀ կառավարության 2017 թվականի հունիսի 23-ի     N 762-Ա որոշման մեջ լրացվող նոր՝ 5-րդ կետը։ Լրացում կատարելու անհրաժեշտությունը բացա- հայտված չէ նաև նախագծի հիմնավորմամբ։
2. Նախագծի 1-ին կետի 2-րդ ենթակետով ՀՀ  կառավարության 2017 թվականի հունիսի 23-ի    N 762-Ա որոշման N 2 հավելվածում կատարվող փոփոխությունների մասով հիմնավորման կարիք ունի ներդրումների չափի նվազեցումը։
	1. Ընդունվել է։
2. Երևանի Նորագավիթ համայնքում 50ՀԱ ջերմոցային համալիրի կառուցման ծրագրի շրջանակներում Արմսանպրոդակտ ՍՊ ընկերությունը դիմել է ՀԷՑ-ին 70ՄՎտ (110կՎ) հոսանքի տեխնիկական պայման ստանալու խնդրանքով:
ՀԷՑ-ի ս.թ. N ՏՊ-100-110/0375 առ 07.09.2017 տրամադրած տեխնիկական պայմանի մեջ նշվել է, որ նման հզորության թույլ​տվություն ստանալու համար անհրաժեշտ է սնուցումն իրա​կանացնել «Երևանի Ջէկ» ՓԲԸ 220/110/35/6 կվ ենթակայանի 110կվ ԲԲՍ-ի 1-ին և 2րդ հատոններից՝ թիվ 7 և թիվ 15 տարածքներում տեղադրելով համանման 110կՎ բջիջներ:  

«Երևանի Ջէկ» ՓԲԸ-ում առանձին բջիջներ տեղակայելու ծրագիրը չի ընդգրկված տվյալ ներդրումային նախագծի շրջա​նակներում և ի սկզբանե նախատեսված չի եղել նախագծի ֆինանսավորման փաթեթում ոչ ծախսային, ոչ ժամկետային առումով: Հաշվի առնելով ՀԷՑ-ի վերոհիշյալ պատասխանը՝ Արմսանպրոդակտ ընկերությունը դիմել է ջերմոցային համալիրի մատակարար ֆրանսիական Ռիշել ընկերությանը՝ նախագծում հա​մապատասխան փոփոխու​թյուններ կատարելու խնդրանքով, ինչի արդյունքում Ռիշել ընկերությունը վերանայել է նախագծի ինժի​ներատեխնիկական առա​ջարկ​ները, հանել արհեստական դիոդային լուսավորման բաղա​դրիչը նախագծից և ներկայացրել լուծում՝ 35ՄվՏ հոսանքի ան​հրաժեշտությամբ, որը ստանալու համար «Երևանի Ջէկ» ՓԲԸ-ում առանձին բջիջներ տեղակայելու անհրաժեշտություն չի առաջանում:

Նշված հզորության ապա​հովման համար ընկերությունը պետք է կառուցի 110 ԿՎտ հզորության ենթակայան, որի կառուցման շուկայական արժեքը տեղավորվում է նախագծի ֆինանսավորման նախապես համաձայնեցված արժեքի մեջ:

Միաժամանակ արհեստական լու​սա​վորման դիոդային համա​կարգը նախագծից հանելու արդյունքում 45 մլն դոլարով նվազել է Ռիշել ընկերության կողմից մատա​կարարվող սարքա​վորումների արժեքը:

Նշված փոփոխություների հե​տևանքով նախագծի 133 մլն նախնական ընդհանուր արժեքը նվազել է 45 մլն դոլարով և կազմել 88 մլն դոլար, ինչը նախագծով նախատեսված նոր աշխատա​տեղերի ստեղծման ու արտադրո​ղականության վրա բացասական ազդեցություն չի ունենում:
	1. Նախագծի 1-ին կետի 1-ին ենթակետը հանվել է, իսկ նա​խագծի վերնա​գրում կատար​վել է համա​պատասխան փոփո​խություն:


